
ڕووناكبیرێكی نوێمه‌ولانا خالید
 بۆ سه‌رده‌مێكی نوێ

به‌شی دووه‌م و کۆتایی

فێستیڤاڵی نێوده‌وڵه‌تیی )مه‌ولانا خالیدی نه‌قشبه‌ندی(

محه‌مه‌د حه‌مه‌باقی

مه‌ولانا، له‌گه‌ڵ‌ گه‌ڕانه‌وه‌ی خۆیدا له‌ هیندستانه‌وه‌ 
بۆ كوردس���تان، ئه‌و شیعرانه‌یش���ی هێنایه‌وه‌، كه‌ له‌ 
ماوه‌ی مانه‌وه‌یدا له‌ هیندس���تان، به‌یادی نیشتمانه‌وه‌ 
نووس���یبوونی‌و دیس���انه‌وه‌ش له‌ وڵات، له‌ناو كۆڕو 
كۆبوونه‌وه‌كان���ی ش���یعر دۆس���تاندا، به‌گه‌رمه‌وه‌ له‌ 
ئامێزگی���ران‌و ده‌س���تا‌و ده‌س���تیان پێك���راو له‌لای���ه‌ن 
شاعیرانیشه‌وه‌ كرانه‌ ده‌س���ته‌چیله‌و سه‌رمه‌شق)14(، 
بۆ هێنانه‌كای���ه‌ی زه‌مین���ه‌ی بزووتنه‌وه‌یه‌كی تازه‌ی 
ئه‌ده‌بی���ی‌و ش���یعریی، كه‌ دواتر به‌ئه‌ده‌ب‌و ش���یعری 
قه‌ڵه‌م���ڕه‌وی باب���ان ناس���راو )س���الم(‌و )ك���وردی(، 

پێشه‌نگ‌و دامه‌زرێنه‌ره‌كانی بوون.
به‌ڵام )مه‌ولانا( به‌رله‌وه‌ش س���ه‌فه‌ری هیندستان 
بكات‌و ل���ه‌ كوردس���تان دووربكه‌وێت���ه‌وه‌، به‌هه‌مان 
هه‌س���تی به‌كوڵ���ه‌وه‌، ش���یعری ب���ۆ خۆشه‌ویس���تیی 
نیشتمان‌و سه‌روه‌رییه‌كانی‌و شه‌هیدانی نووسیوه‌، كه‌ 

سه‌رله‌به‌ری شیعری ئه‌م قۆناغه‌ی، تایبه‌تن بۆ بۆنه‌ی 
گ���ه‌وره‌و كاره‌س���ات‌و ڕووداوی چاره‌نووسس���از‌و 
خه‌م‌و ش���ادیی خه‌ڵكه‌وه‌، وه‌ك ئه‌وه‌ی ش���یعری بۆ 
ئیبراهیم پاشای بابان )؟-1802ز)15(ی‌  بناغه‌دانه‌ری 
شاری )سلێمانی(‌و بۆ كوژرانی )سه‌لیم به‌گی بابان-
؟-1806ز(ی ب���رای ئه‌وڕه‌حم���ان پاش���ا‌و میرێك���ی 
ت���ری بابان���ی، به‌ناوی: می���ر عوس���مان )؟-1806ز( 
نووس���یوه‌)16(، ك���ه‌ ئ���ه‌م دوو می���ره‌ی بابان، س���اڵی 
)1806ز(، ل���ه‌ نه‌به‌ردێك���ی زۆر جوامێران���ه‌و ك���ه‌م 
وێنه‌دا، هێرش���ێكی غافڵگیرانه‌یان به‌س���ه‌ركردایه‌تی 
ئه‌وڕه‌حمان پاش���ا، كرۆدته‌ س���ه‌ر به‌ش���ێكی زۆری 
س���وپای والی به‌غدا، له‌ نزی���ك زه‌ریاچه‌ی )زرێبار-
مه‌ری���وان(‌و له‌ ماوه‌ی ته‌نیا )10 ده‌( ده‌قیقه‌دا تێكیان 
ش���كاندوون‌و فه‌رمانده‌ی سوپاكه‌یش���یان )س���لێمان 

كه‌هیا( به‌دیل گرتووه‌)17(.

ئ���ه‌م نه‌به‌رده‌ ئه‌وه‌ن���ده‌ ده‌نگیداوه‌ته‌وه‌‌و ئه‌وه‌نده‌ 
سه‌ركه‌وتنی سیاسی‌و سوپایی بۆ میرنشینی بابان‌و 
ته‌نانه‌ت بۆ میرنشینی ئه‌رده‌ڵان‌و ده‌وڵه‌تی ئێرانیش 
هه‌ب���ووه‌، ك���ه‌ دوات���ر چ ئه‌مانوڵڵاخان���ی ئ���ه‌رده‌ڵان 
)775-1824ز(، به‌س���ه‌ركه‌وتن‌و شانازیی خۆیانیان 
ئه‌ژمار كردووه‌. ته‌نان���ه‌ت ئه‌مانوڵڵاخانی ئه‌رده‌ڵان، 
وێنه‌ی ڕووداوه‌كانی ئه‌م نه‌به‌رده‌ی له‌سه‌ر دیواری 
ژووری میوانی ته‌لاره‌كه‌ی خۆیدا دروستكردووه‌)18(
و له‌لایه‌ن گه‌شتوه‌رانی بیانیشه‌وه‌ ئاماژه‌ی پێكراوه‌و 

باسی كراوه‌ته‌وه‌)19(.
به‌ڵام پێده‌چێ مه‌ولانا خالید له‌ دوای گه‌ڕانه‌وه‌ی 
ل���ه‌ هیندس���تان، كه‌مت���ر خه‌ریكی نووس���ینی ش���یعر 
بووبێ‌و زۆرتر س���ه‌رگه‌رم‌و سه‌رقاڵی ئه‌و په‌یامه‌ی 
ب���ووه‌، كه‌ ئیت���ر به‌تایبه‌تی‌و به‌یه‌كجاری���ی خۆی بۆ 
ته‌رخانكردو س���ه‌رومڕی ناوبانگ‌و زایه‌ڵه‌یشی هه‌ر 

به‌م په‌یامه‌ ناسرا.
ئه‌م په‌یامه‌ی مه‌ولانا خالید، چی بوو؟!

بۆ وه‌ڵامی ئه‌م پرس���یاره‌، ده‌ب���ێ ئاوڕێكی خێرا، 
ل���ه‌ دوایی���ن گۆڕانكارییه‌كان���ی بیروب���اوه‌ڕی ئ���ه‌و 
ڕابه‌رانه‌ی نه‌قش���به‌ندی بده‌ینه‌وه‌، كه‌ مه‌ولانا خالید، 
هه‌وێن���ی بیروباوه‌ڕیان���ی بۆ كوردس���تان هێنایه‌وه‌.. 
هه‌رچه‌ن���ده‌ چه‌ند س���ه‌ده‌یه‌كیش به‌ر له‌ س���ه‌رده‌می 
)مه‌ولان���ا خالی���د(، ته‌ریقه‌ت���ی نه‌قش���به‌ندی له‌ پێش 
پێكهاتنی ده‌وڵه‌تی س���ه‌فه‌وییه‌وه‌ )1501ز(، په‌لوپۆی 
ل���ه‌ كوردس���تاندا بڵاوببووه‌و له‌ هه‌ندێ قۆناغیش���دا 
ڕووناكبیران���ی ك���ورد، له‌ڕاب���ه‌ره‌ دیاره‌كان���ی ئ���ه‌م 
ته‌ریقه‌ته‌ بوون، وه‌ك نموونه‌ی )فه‌تح عه‌لی كوردی(، 
كه‌ ئینس���كلۆپیدیای ئیس�ل�امی، به‌خه‌ڵك���ی )ئامێدی( 
پێكهاتن���ی  له‌س���ه‌ره‌تای  ك���ردووه‌)20(‌و  یادداش���تی 
)قه‌زوی���ن(،  له‌ده‌وروب���ه‌ری  س���ه‌فه‌ویدا،  ده‌وڵه‌ت���ی 
وه‌ك مریدێك���ی چالاك���ی )عوبه‌یدوڵ�ڵ�ای ئه‌ح���رار(، 
ڕابه‌رایه‌ت���ی ئ���ه‌م ته‌ریقه‌ت���ه‌ی ك���ردووه‌و نه‌یارێكی 
نه‌ترسی سه‌فه‌وییه‌كان بووه‌‌و هه‌ر ئه‌وانیش له‌ كاتی 
هێرش���ی ڕه‌شه‌كوژییاندا بۆ سه‌ر سوننی مه‌زهه‌ب‌و 
نه‌یاره‌كانیان، گرتوویانه‌و كوش���توویانه‌و ئه‌م كاری 
ڕه‌ش���ه‌كوژیی سوننی مه‌زهه‌بیش، كه‌ سه‌فه‌وییه‌كان 

له‌ س���ه‌ره‌تای ده‌سه‌ڵاتگرتنه‌ ده‌س���تیانه‌وه‌، له‌به‌ریان 
گرت زه‌نگی قه‌لاچۆكردنی مه‌زهه‌بی سوننی بوو، له‌ 
باكوورو خۆرئاوای ئێراندا‌و له‌م شاڵاوه‌دا، ته‌ریقه‌تی 
نه‌قش���به‌ندی-ش كه‌وته‌ به‌ر ش���اڵاوی ڕاسته‌وخۆی 
مه‌ڵبه‌ن���ده‌  ل���ه‌  جێگه‌وپێگ���ه‌ی  س���ه‌فه‌وییه‌كان‌و 
دێرینه‌كانیاندا پێ لێژكردن‌و ناچاری كردن به‌ره‌ به‌ره‌ 
مه‌ڵبه‌نده‌كانیان بۆ )ته‌ورێز(‌و )ورمێ( بگوێزنه‌وه‌، كه‌ 
له)ورم���ێ(‌و ئاقاری ورمێدا: له‌نگه‌رێكی درێژخایه‌نی 
ناوچه‌كان���ی  به‌هه‌م���وو  ورمێش���ه‌وه‌  ل���ه‌  گ���رت‌و 
كوردستاندا بڵاوبووه‌وه‌و له‌ ئاكامدا به‌و هۆیه‌وه‌ كه‌ 
ســــــــــوڵتانه‌كانی) عوس���مانی(ش، سوننی مه‌زهه‌ب 
ب���وون‌و ش���ه‌ڕی به‌رده‌وامی س���ه‌فه‌وییان كردووه‌، 
شاری )ئه‌س���ته‌مووڵ‌(‌و هه‌ندێ شوێنی قه‌ڵه‌مڕه‌وی 
عوس���مانی، بكه‌ن���ه‌ په‌ناگ���ه‌و مه‌ڵبه‌ن���دی چالاكیی‌و.. 
دواتری���ش ل���ه‌ زۆر جێگه‌ی ئاس���یای ناوه‌ڕاس���ت‌و 
هیندس���تاندا بڵاوببنه‌وه‌‌و چالاكیی���ان تێدا بنوێنن، كه‌ 
دوای چه‌ندین قۆن���اغ‌و ئاڵوگۆڕی فیكریی به‌رده‌وام 
به‌سه‌ر ئه‌م ته‌ریقه‌دا، یه‌كێك له‌ شێوازه‌ سه‌ره‌كییه‌كانی 
ئه‌م گۆڕانكارییانه‌، له‌ هیندس���تان، له‌س���ه‌ر ده‌س���تی 
ش���ێخ ئه‌حمه‌دی س���ه‌ری هین���دی )1563-1624ز(، 
ناس���راو به‌ )المجدد(دا، ش���ه‌قڵ‌ بگرێ‌و په‌لوپۆی بۆ 
)مه‌ككه‌(‌و شوێنانیتر لێببێته‌وه‌و له‌م قۆناغه‌ به‌دواوه‌، 
ئه‌م ته‌ریقه‌ته‌ پێی وتراوه‌: نه‌قش���به‌ندی موجه‌دیدی، 
ك���ه‌ ئایدیۆلۆژیایه‌ك���ی جی���اوازو خوێنێك���ی ت���ازه‌ی 
به‌ب���ه‌ر ئ���ه‌م ته‌ریقه‌دا ك���رده‌وه‌و له‌هه‌مان كاتیش���دا 
ئ���ه‌و گیان���ی گۆش���ه‌گیریی‌و ته‌ریكیی���ه‌ی ل���ه‌ خۆی 
داماڵ���ی، ك���ه‌ ڕاب���ه‌ران‌و په‌یڕه‌وكارانی پێش���ووتری 
ئ���ه‌م ته‌ریقه‌ت���ه‌، به‌ته‌نگ كێش���ه‌كانی ڕۆژانه‌و خه‌م‌و 
خۆزگه‌كانی خه‌ڵكه‌وه‌ نه‌ب���وون، چونكه‌ ئه‌م ڕابه‌ره‌: 
)ئه‌حمه‌دی س���ه‌ری هیندی( پێی وابوو، بۆ كاركردنه‌ 
سه‌ر بیروباوه‌ڕی ده‌س���ه‌ڵاتداران‌و فه‌رمانڕه‌وایان‌و 
ب���ۆ  ڕازیكردنی���ان،  ئامۆژگاری���ی‌و  ڕێنوێن���ی‌و 
چاك���ه‌و خزمه‌ت���ی خه‌ڵك، ده‌ب���ێ پردێ���ك له‌گه‌ڵیاندا 
هه‌ڵبه‌س���ترێ‌و له‌م پێناوه‌ش���دا، نامه‌یه‌كی زۆری بۆ 
ئ���ه‌و فه‌رمانڕه‌وایان���ه‌ی مه‌غولیی ن���اردووه‌، كه‌ له‌و 
كات���ه‌دا حوكمی هیندس���تانیان كردووه‌‌و ل���ه‌ ئاكامدا 

به‌باری سه‌رنجی خۆی قایلی كردوون. شان به‌شانی 
ئ���ه‌م نامانه‌ش كه‌ ب���ۆ فه‌رمانڕه‌وایان ده‌نووس���ران، 
ه���اوكات بیروب���اوه‌ڕو ب���اری س���ه‌رنجی خۆیانیش 
پوخ���ت ده‌كرده‌وه‌و له‌ ش���ێوه‌ی )نامه‌(‌و )نووس���ین(
دا، به‌په‌یڕه‌وكاران���ی خۆیانی���ان ده‌گه‌یاند‌و به‌مه‌ش‌و 
له‌ ڕێگ���ه‌ی ئه‌م نامان���ه‌وه‌، مش���تومڕو لێكۆڵینه‌وه‌ی 
فیكریی تێروته‌س���ه‌ل ده‌هاته‌گ���ۆڕێ.. به‌مجۆره‌ ئه‌م 
ته‌ریقه‌ته‌، له‌س���ه‌رده‌می ئه‌حمه‌دی س���ه‌ری هیندیدا، 
ڕۆڵێكی گرن���گ‌و به‌رچاوی به‌خۆیه‌وه‌ دیوه‌و به‌ره‌و 
كامڵبوون‌و گه‌ش���انه‌وه‌و ڕه‌گ‌وڕیشه‌ داكوتان‌و خۆ 
ڕزگاركردن له‌ س���ێبه‌ری جێپه‌نج���ه‌ی ڕێبازه‌كانیتر 
هه‌نگاوی هه‌ڵگرتووه‌‌و به‌رده‌وام جه‌ماوه‌ری زۆرتری 
لێ ئ���اڵاوه‌، كه‌ دواتر له‌س���ه‌رده‌می )ش���اعه‌بدوڵڵای 
خالی���د(دا،  )مه‌ولان���ا  مامۆس���تاكه‌ی  ده‌هل���ه‌وی(ی، 
خانه‌قاكه‌ی له‌ هیندس���تان، بۆته‌ مه‌ڵبه‌ندێكی سیخناخ 

له‌ قوتابیانی ئاسیا‌و ئه‌فه‌ریقا)21(.
***

مه‌ولان���ا ب���ۆ به‌ئه‌نجام گه‌یاندنی په‌یامه‌كه‌یش���ی، 
قه‌ڵه‌م���ڕه‌وی بابان به‌گش���تی‌و به‌تایبه‌تی���ش پێته‌خته‌ 

تازه‌كه‌یان: شاری )سلێمانی(ی هه‌ڵبژارد.
هه‌ڵبژاردنی شاری )س���لێمانی( له‌ لایه‌ن مه‌ولانا 
خالی���ده‌وه‌، ب���ۆ ئ���ه‌وه‌ی بیكات���ه‌ بنك���ه‌و مه‌ڵبه‌ند، بۆ 
ئه‌وپ���ه‌ڕی  كارێك���ی  په‌یامه‌ك���ه‌ی،  بڵاوكردن���ه‌وه‌ی 
هۆش���یارانه‌و )ش���اریی(یانه‌ ب���ووه‌، ك���ه‌ ئه‌گه‌رچ���ی 
ش���اری س���لێمانی له‌و كات���ه‌دا )له‌ب���اری ته‌مه‌نه‌وه‌( 
تازه‌تری���ن پێته‌خت���ی نێ���وان هه‌موو میرنش���ینه‌كانی 
كوردستان بووه‌، به‌ڵام هه‌ر له‌بنه‌ڕه‌ت‌و مه‌به‌ستیش 
له‌ دروس���تكردنی، ب���ۆ ئه‌وه‌ بووه‌ ببێت���ه‌ پێته‌ختێكی 
به‌مانای وش���ه‌ی ئ���ه‌و ڕۆژگاره‌: هاوچ���ه‌رخ، چونكه‌ 
ل���ه‌ پاڵ‌ ئ���ه‌وه‌دا، كه‌ ه���ه‌ر زوو ناودارترین زانایان‌و 
ڕووناكبیران���ی ئ���ه‌و س���ه‌رده‌مه‌ی كورده‌وارییان له‌ 
هه‌موولایه‌كی كوردستانه‌وه‌ بۆ بانگهێشتن كردووه‌و 
ته‌كی���ه‌و خانه‌قاو مه‌دره‌س���ه‌یان ب���ۆ كردوونه‌ته‌وه‌، 
هاوكات خاوه‌ن پیشه‌و جووتیارو سه‌ربازیشیان له‌ 
هه‌موو ناوچه‌و هۆزی جیاجیای كوردس���تانیان تێدا 

نیشته‌جێ كردووه‌.

ب���ه‌ڵام قه‌ڵه‌م���ڕه‌وی باب���ان، ل���ه‌ پێش س���ه‌فه‌ری 
گه‌ڕانه‌وه‌یش���ی،  دوای  هیندس���تان‌و  ب���ۆ  مه‌ولان���ا 
له‌وپه‌ڕی پش���ێویی‌و داپ���ژان‌و دواكه‌وتووییدا بووه‌، 
چونكه‌ ش���ه‌ڕی چه‌ندین س���ه‌ده‌ی ش���یعه‌و س���وننی 
نێوان هه‌ردوو ده‌وڵه‌تی ئێران‌و عوس���مانی‌و شه‌ڕی 
ئه‌م دوودانه‌ش له‌گه‌ڵ‌ ده‌وڵه‌تی ڕووس له‌لایه‌ك، كه‌ 
له‌هه‌موویاندا كوردیان به‌ن���اوی )جیهاد(و )غه‌زا(وه‌ 
بۆ بردوون‌و له‌ پاڵ‌ ئه‌مانه‌شدا شه‌ڕی میرنشینه‌كانی 
ئه‌رده‌ڵان‌و بابان‌و ئاژاوه‌‌و ناكۆكی نه‌پس���اوی نێوان 
ئه‌ندامانی بنه‌ماڵه‌ی بابان له‌سه‌ر ده‌سه‌ڵات له‌لایه‌كی 
تره‌وه‌، ببوونه‌ سۆنگه‌ی تێكدانی ژیانی كۆمه‌ڵایه‌تی‌و 
داته‌پینی ئابووری‌و بارێكی گران، به‌س���ه‌ر ئه‌ستۆی 
دانیش���تووانه‌وه‌و خه‌ڵكه‌ك���ه‌ی به‌جۆرێ���ك وه‌ڕس‌و 
بێ���زارو هه‌راس���ان كردب���وو، كه‌ ب���ه‌دوای ده‌ره‌تان، 
چاره‌س���ه‌رێكدا ده‌گ���ه‌ڕان، بۆی���ه‌ كه‌ مه‌ولان���ا خالید 
ب���ۆ كوردس���تان گه‌ڕای���ه‌وه‌و بانگه‌وازی ب���ۆ ڕێبازه‌ 
تازه‌ك���ه‌ی به‌ن���او خه‌ڵك���دا بڵاوك���رده‌وه‌، خه‌ڵكه‌ك���ه‌ 
وه‌ك بانگه‌وازێك���ی ڕزگارك���ه‌ر به‌پیرییه‌وه‌چ���وون‌و 
پێش���وازییان لێك���رد، به‌تایبه‌تیش چین���ی جووتیارو 
توێژی بازاڕیی‌و پیشه‌گه‌ران، كه‌ شه‌ڕی خوێناویی‌و 
به‌رده‌وامی ناوچه‌كه‌، ژیانی لێ شێواندبوون‌و زیانی 
له‌به‌رژه‌وه‌ندییه‌كانیان ده‌دا.. به‌مجۆره‌ مه‌ولانا خالید 
له‌ ماوه‌یه‌ك���ی زۆر كورتدا، بنكه‌یه‌ك���ی جه‌ماوه‌ریی 
زۆر به‌رب�ڵ�اوی پێكهێن���ا. به‌تایبه‌تی���ش ئه‌گه‌ر لێره‌دا 
ئه‌وه‌م���ان له‌ یادبێ، كه‌ مه‌ولان���ا له‌ هۆزی )جاف(ه‌‌و 
ئ���ه‌م هۆزه‌ش له‌ س���اڵی )1638ز( به‌دواوه‌، كه‌ تیایدا 
س���وڵتان مرادی چ���واره‌م )1623-1640ز(، به‌غداد‌و 
شاره‌زووری گرت‌و پاشان به‌گوێره‌ی ڕێكه‌وتننامه‌ی 
)زه‌ه���او-1639ز(، ئه‌رده‌ڵان���ی‌و پێڕه‌وان���ی )ئه‌هل���ی 
ه���ه‌ق(، چوونه‌وه‌ ن���او قه‌ڵه‌مڕه‌وی ئێران، به‌ش���ێكی 
زۆر ل���ه‌ جافی )جوانڕۆ(ش ڕژانه‌ )ش���اره‌زوور()22(و 
به‌م���ه‌ش هۆزی جاف )به‌ئێستاش���ه‌وه‌( بوونه‌ تاقانه‌ 
هۆزی گه‌وره‌‌و به‌ده‌س���ه‌ڵاتی شاره‌زوور، كه‌ دواتر 
بووه‌ پێته‌ختی بابان‌و ئه‌وڕه‌حمان پاش���ای بابانیش 
له‌ یه‌كه‌مین قۆناغی گرتنه‌ ده‌س���تی فه‌رمانڕه‌وایه‌تی 
بابان���دا‌و بۆزیاتر به‌هێزكردنی ده‌س���ه‌ڵاتی خۆی له‌ 

شاره‌زووردا، خزمایه‌تییه‌كی سیاسی له‌گه‌ڵ‌ یه‌كێك 
له‌گه‌وره‌تری���ن س���ه‌رۆك هۆزی ج���اف، واته‌: له‌گه‌ڵ‌ 
كه‌یخوس���ره‌و به‌گی جافدا دروس���تكرد‌و خوشكێكی 
خواستووه‌و به‌هۆیه‌وه‌و لێره‌ به‌دواوه‌ هۆزی جاف، 
چ له‌ كاروباری میرنش���ینه‌كه‌و چ له‌ س���وپای باباندا 
به‌شدارو هه‌مه‌كاره‌ی گه‌وره‌بوون)23(‌و به‌پێی قسه‌ی 
)كلودی���وس جێم���س ڕی���چ(، چ���وار ه���ه‌زار پیاده‌ی 
جاف، له‌ س���وقای باباندا ب���وون)24(. كه‌ بێگومان ئه‌م 
هێ���زه‌، بڕبڕه‌ی س���وپای بابانی���ان پێكهێناوه‌و  وه‌ك 
ڕووداوه‌كانیش بۆم���ان ده‌گێڕنه‌وه‌، هه‌ر نه‌به‌ردێكی 
س���وپای بابان، هێ���زی )جاف(ی تێ���دا ئاماده‌بووبێ، 
تیایدا س���ه‌ركه‌وتووبووه‌و هه‌ر كاتێكیش ئه‌م هێزه‌ی 
جاف، پش���تی ل���ه‌ بابان كردب���ێ، تیایدا تێكش���كاوه‌. 
له‌به‌رئه‌وه‌ ئه‌م هێزه‌ گه‌وره‌یه‌ پشتیوانییه‌كی یه‌كجار 
به‌هێ���زی )مه‌ولان���ا خالید(ی���ش ب���ووه‌‌و ئه‌وه‌ن���ده‌ی 
ب���وون،  باب���ان  میران���ی  فه‌رمانه‌كان���ی  ملكه‌چ���ی 
ئه‌وه‌ن���ده‌ش گوێڕایه‌ڵی مه‌ولان���ا خالید بوون‌و وه‌ك 
زان���او ڕووناكبیرێكی گه‌وره‌ی هۆزی خۆیان بۆیان 

نواڕیوه‌و شانازییان پێوه‌ كردووه‌.
ململان���ێ‌و  ش���ه‌ڕو  هه‌م���وو  ئ���ه‌و  س���ه‌رباری 
ناكۆكیی���ه‌ی )وتم���ان( ل���ه‌ ناوچه‌كه‌دا ب���وون، به‌ڵام 
مێمڵ‌‌و به‌ربه‌س���تێكی تری پته‌وی به‌رده‌م ته‌ریقه‌تی 
نه‌قشبه‌ندی، كه‌ پێشتر له‌ ناوچه‌كه‌دا بوو، ته‌ریقه‌تی 
)ق���ادری( ب���وو، ك���ه‌ زان���ای گ���ه‌وره‌و ناودار ش���ێخ 
مارفی ن���ۆدێ )1753-1838ز( ڕابه‌رایه‌تیی ده‌كرد‌و 
به‌و هۆیه‌ش���ه‌وه‌ كه‌ ئ���ه‌م ته‌ریقه‌ته‌ زۆر ده‌مێك بوو 
ڕه‌گ‌وڕیشه‌ی له‌ هه‌رێمه‌كه‌دا بووه‌و له‌گه‌ڵ‌ سه‌ران‌و 
كاربه‌ده‌س���تانی بابانی‌و عوس���مانیدا سه‌روپێوه‌ندی 
به‌هێزی هه‌ب���ووه‌‌و هاوكاتیش گه‌ڕان���ه‌وه‌ی مه‌ولانا 
خالی���د‌و بڵاوبوونه‌وه‌ی خێراو به‌رفراوانی ته‌ریقه‌تی 
نه‌قشبه‌ندی، به‌مه‌ترسییه‌كی گه‌وره‌و ڕاسته‌وخۆی، بۆ 
سه‌ر خۆی زانیوه‌. بۆیه‌ هه‌ر زوو ته‌ریقه‌تی )قادری( 
كه‌وتۆته‌ نه‌یاریی‌و زمان لێدان‌و ڕاپۆرت نووس���ین، 
لای میرانی بابانی‌و عوسمانی‌و پیاوانی ئایینی‌و ته‌نگ 
پێهه‌ڵچنینی مه‌ولان���او ناوزڕاندنی به‌كافرو مولحیدو 
زه‌ندیق‌و هه‌ڕه‌شه‌و ته‌قه‌للای تاڕاده‌ی تیرۆركردنی.. 

هه‌موو ئه‌مانه‌ش بوون���ه‌ هانده‌ری ئه‌وه‌ی ته‌ریقه‌تی 
نه‌قش���به‌ندی، له‌لایه‌ن جه‌ماوه‌ری دژ به‌و سیسته‌مه‌ 
وه‌ك  ئه‌لته‌رناتی���ڤ‌و  تاقان���ه‌  وه‌ك  چه‌قبه‌س���تووه‌، 
هه‌ڵوێس���تێكی دژ به‌زوڵ���م‌و بێدادی���ی وه‌ربگی���رێ. 
به‌تایبه‌تیش ك���ه‌ )مه‌ولانا(، لایه‌نگ���رو په‌یڕه‌وكارانی 
خ���ۆی، به‌وه‌ په‌روه‌رده‌ ده‌كرد، تا ڕاس���ته‌وخۆ نه‌بنه‌ 
پاش���كۆی هیچ كام له‌و دوو ده‌وڵه‌ته‌ی عوس���مانی‌و 
قاجاری‌و هه‌ر ئه‌م هه‌ڵوێس���ته‌ی مه‌ولانا خالید، لای 
والییه‌كانی )عوس���مانی(یش له‌ مووس���ڵ‌‌و به‌س���ره‌و 
ش���ام‌و به‌تایبه‌تیش له‌ به‌غداد، پشتیوانیی لێ بكه‌ن‌و 
به‌نزیك و هه‌ڵوێس���تی خۆیانی بزانن‌و ببنه‌ دۆست‌و 
مری���دی، چونكه‌ ئه‌وانی���ش ك���ه‌م‌و زۆر، حه‌زیان له‌ 
جێبه‌جێكردنی كت‌ومت‌و بێ سێ‌ودووی فه‌رمانه‌كانی 
باب���ی عالی نه‌ده‌كردو پێیان خ���ۆش بوو جۆرێك له‌ 
س���ه‌ربه‌خۆیی‌و ئازادی خۆیان پێڕه‌و بكه‌ن.. جگه‌ له‌ 
كۆكردنه‌وه‌ی زۆرینه‌ی ناودارترین زانایان‌و ڕێبه‌رانی 
ئایینی له‌ هیندس���تان‌و ئێران‌و ئه‌فغانستان‌و توركیا‌و 
عه‌ره‌بستانه‌وه‌به‌گشتی‌و به‌تایبه‌تیش له‌ هه‌موو ناوچه‌ 
جیاجیاكانی كوردس���تانه‌وه‌، وه‌ك: كۆیه‌، كه‌ركووك، 
هه‌ولێ���ر، ئاك���رێ، ش���ه‌مزینان، ه���ه‌كاری، ئورف���ه‌، 
دیاربه‌كر، سنه‌، س���ابڵاخ، هه‌ورامان.. له‌ خانه‌قاكه‌ی 
خۆیدا ك���ه‌ له‌و كاته‌دا خانه‌قاك���ه‌ی مه‌ولانا خالید له‌ 
)س���لێمانی(، یان شاری سلێمانی به‌هۆی خانه‌قاكه‌ی 
مه‌ولانا خالیده‌وه‌، ببووه‌ دره‌وش���اوه‌ترین ئه‌لبوومی 
كوردستانێكی بچووك، به‌هه‌موو فه‌رهه‌نگه‌ جیاجیاو 
زاراوه‌و بن زاراوه‌كانییه‌وه‌‌و له‌ ئاكامیش���دا هه‌ر له‌م 
فه‌رهه‌ن���گ‌و دیالیكت���ه‌ تێكه‌ڵه‌ی���ه‌ش، زه‌مینه‌و كه‌ش‌و 
هه‌وا، بۆ س���ه‌رهه‌ڵدانی دیالیكتی ناونجیش ڕه‌خس���ا، 
واته‌: ئه‌و دیالیكته‌ی كه‌ )نالی(و هاوڕێكانی، شیعریان 
پێ نووس���ی‌و ئه‌می���ش وه‌ك بانگه‌وازه‌كه‌ی مه‌ولانا، 
زۆر به‌خێرایی ده‌س���تی به‌ته‌نینه‌وه‌ كرد.. سه‌رباری 
ئه‌وه‌ی كه‌ هه‌ر له‌م خانه‌قایه‌ی مه‌ولاناوه‌و له‌ ڕێگه‌ی 
ئه‌و زانس���تخوازانه‌ی له‌ خانه‌قاك���ه‌ی مه‌ولاناوه‌، بۆ 
هه‌رێم‌و ش���اره‌كانی خۆیان ده‌گه‌ڕان���ه‌وه‌، فه‌رهه‌نگ 
زانستی نوێی خانه‌قاكه‌ی مه‌ولانایان بۆ سه‌رتاسه‌ری 
كوردس���تان بردۆت���ه‌وه‌و فێرخوازانی تریش���یان پێ 

په‌روه‌رده‌‌و گۆش كردووه‌و هه‌ندێكیش���یان بوونه‌ته‌ 
ڕاب���ه‌ری میللی‌و شۆڕش���گێڕی به‌نامێ، دژی زوڵم‌و 
زۆرداریی فه‌رمانڕه‌وایان.. كه‌ هه‌موو ئه‌م كارانه‌ش، 
ه���ه‌ر ل���ه‌ س���ه‌رچاوه‌ ڕوون‌و له‌ب���ن نه‌هاتووه‌ك���ه‌ی 
هه‌ڵق���وڵان‌و  خالی���د(ه‌وه‌  )مه‌ولان���ا  خانه‌قاك���ه‌ی 
هه‌مووش���یان ل���ه‌ ماوه‌یه‌ك���ی زۆر كورت���ی ته‌مه‌نی 
كاركردنی مه‌ولانادا به‌ڕێخران.. به‌واتایه‌كیتر: ئه‌وه‌ی 
مه‌ولان���ا خالید، ل���ه‌دوای گه‌ڕانه‌وه‌ی له‌ هیندس���تان، 
وه‌ك ڕووناكبیرێك���ی ڕیفۆرمخوازی ئیس�ل�امیی، له‌ 
ماوه‌ی )8-9( ساڵ‌ كارو ئیرشادكردنی پچڕپچڕیدا، 
ل���ه‌ ناو قه‌ڵه‌م���ڕه‌وی میرنش���ینی باب���ان‌و ده‌ره‌وه‌ی 
میرنش���ینه‌كه‌دا ئه‌نجامی���داو چه‌ن���دان بزووتن���ه‌وه‌ی 
هاوته‌ریبی، وه‌ك: بزووتنه‌وه‌ی شیعرو زمان‌و فیكرو 
ڕه‌خنه‌و دیالۆگی نوێی لێكه‌وته‌وه‌، نه‌ به‌ هیچ زانكۆو 
دام‌وده‌زگایه‌ك���ی فه‌رهه‌نگی���ی‌و زانس���تیی ده‌ك���راو 
نه‌ له‌ هیچ س���ه‌رده‌مێكی پێش���ووتری كوردس���تاندا، 
بزووتنه‌وه‌ی فیكریی‌و فه‌رهه‌نگیی ئاوا ئیقلیمگیرانه‌ی 
كوردستان ڕوویداوه‌و نه‌ ئاواش خێرا، ڕه‌نگدانه‌وه‌و 
ئه‌نجامی به‌رچاوی هه‌بووه‌.. له‌ كاتێكدا ئێمه‌ ده‌زانین 
خستنه‌ڕێ‌و ئه‌نجامدانی به‌رنامه‌و پرۆسه‌ی فیكریی‌و 
فه‌رهه‌نگی���ی، زۆر دره‌ن���گ ئه‌نجامیان ده‌رده‌كه‌وێ‌و 
ل���ه‌  ده‌ب���ێ  ده‌ربك���ه‌وێ،  س���ه‌ربگرێ‌و  ئه‌گه‌ری���ش 
كه‌ش‌وهه‌واو كۆمه‌ڵگه‌یه‌كی ئارام‌و س���ه‌قامگرتوودا، 
ئه‌نج���ام بدرێ.. كه‌چی ئ���ه‌وه‌ی له‌مانه‌ش زیاتر جێی 
ڕام���ان‌و سه‌رس���وڕمانه‌، )مه‌ولانا( ئ���ه‌م بزووتنه‌وه‌ 
نوێیه‌ی له‌ كه‌ش‌وهه‌واو داروبارێكی زۆر س���ه‌خت‌و 
جه‌نجاڵ‌‌و داپژاو‌و تێكچڕژاودا ئه‌نجامداوه‌، كه‌ تیایدا 
به‌رده‌وام له‌شكركێش���یی‌و ش���ه‌ڕو به‌یه‌كداهه‌ڵپژانی 
س���وپای ئێ���ران‌و عوس���مانی‌و س���ه‌رانی بابانیش له‌ 
ناوخۆیان���دا، هه‌رێمه‌كه‌یان ش���ه‌ڕاویی كردووه‌‌و بۆ 
بردنه‌وه‌ی ئه‌م ش���ه‌ڕانه‌ش، هه‌میش���ه‌ پێویس���تییان 
به‌زۆرتری���ن ژماره‌و كۆمه‌ڵ���ی چه‌كداربووه‌، كه‌ ئه‌م 
ژماره‌ چه‌كداره‌ش، هه‌میشه‌ بریتیی بوون له‌ سه‌رانی 
عه‌ش���ایه‌رو ده‌س���ت‌وپێوه‌ندی نه‌خوێن���ده‌وار )نه‌ك 
خوێنده‌وار(‌و هه‌ر ئه‌مانیش له‌ ئاكامدا بڕیان له‌سه‌ر 

چاره‌نووسی شه‌ڕه‌كان‌و ته‌رازووی هێزه‌كان داوه‌و 
به‌مه‌ش هه‌میشه‌ ڕۆڵی خوێنده‌واران‌و ڕووناكبیران، 
له‌ خان���ه‌ی له‌بیرچوونه‌وه‌و په‌راوێزو پاش���كۆیه‌تیدا 
ب���ووه‌.. كه‌چی مه‌ولانا ل���ه‌م هه‌لومه‌رجه‌ جه‌نجاڵه‌دا، 
توان���ی ببێته‌ حه‌قیقه‌ت‌و گوش���ارێكی ت���ازه‌ بابه‌ت‌و 
ڕه‌خن���ه‌ی بابه‌تییانه‌، ل���ه‌ سیس���ته‌می به‌ڕێوه‌بردن‌و 
دی���دی  پێش���نیارو هه‌ڵوێس���ت‌و  بگرێ���ت‌و  دیدی���ان 
ڕووناكبیرانه‌یان پیش���ان بدات‌و ده‌سه‌ڵاتدارانی ئه‌و 
سه‌رده‌مه‌ی وا لێكرد، به‌چاوی ڕێزو گوێ لێگرتنه‌وه‌، 
حس���اب بۆ دیدو هه‌ڵوێس���ت‌و پێشنیاری خوێنده‌وار 
بكه‌ن‌و له‌به‌رده‌میدا بچه‌مێنه‌وه‌، كه‌ ئه‌م ڕێزلێنانه‌، له‌ 
پله‌وپایه‌ی مه‌ولانا خالید، ڕێزلێنان نه‌بوو له‌ له‌شكری 
زۆرو چه‌كی مه‌ولان���ا خالید، به‌ڵكو ڕێزلێنان بوو له‌ 
پله‌وپایه‌‌و ڕووناكبیرانه‌و نیشتمانپه‌روه‌رانه‌ی مه‌ولانا 
خالید. هاوكات رێزلێنان نه‌بوو له‌ پله‌وپایه‌ی ڕووتی 
ڕابه‌رێكی ئایینی وه‌ك مه‌ولانا خالید. ئه‌گینا هه‌ر له‌و 
ڕۆژگاره‌دا، كه‌ ده‌سه‌ڵاتداران‌و فه‌رمانڕه‌وایان، ڕێزی 
بێ سنوور له‌ مه‌ولانا ده‌گرن، ڕابه‌ری تری گه‌وره‌ی 
ئایینی، له‌ س���لێمانیدا ده‌ژی.. جگه‌ له‌وه‌ی ئه‌وه‌نده‌ی 
پێوه‌ن���دی به‌ڕێزلێنانی س���ه‌رانی بابان���ه‌وه‌ هه‌بێ له‌ 
مه‌ولانا خالید، ئه‌وه‌ن���ده‌ش لێی دڵنیان، كه‌ بارته‌قای 
هه‌موویان، دڵس���ۆزو خه‌مخۆرو به‌ته‌نگه‌وه‌هاتووی 
یه‌كێتیی‌و سه‌ركه‌وتن‌و سه‌روه‌ریی میرنشینی بابانه‌و 
له‌م بواره‌دا )بۆ وێنه‌( له‌ كاتێكدا میرێكی بابانی وه‌ك 
ئه‌وڕه‌حمان پاشا، كه‌ زۆرینه‌ی ململانێ‌و شه‌ڕه‌كانی 
ئه‌م قۆناغه‌ی، له‌گه‌ڵ‌ والییه‌كان‌و س���وپای عوسمانی 
)واته‌: له‌گه‌ڵ‌ له‌ش���كری ئیسلام‌و خه‌لیفه‌ی ئیسلامدا( 
لێكدان���ه‌وه‌ی  به‌پێودان���ی  مه‌ولان���ا  ئه‌گ���ه‌ر  ب���ووه‌و 
ئیس�ل�امییانه‌، هه‌ڵوێس���تی وه‌ربگرتایه‌ )كه‌ لایه‌كیان 
ئیسلام‌و لایه‌كه‌ی تر: شۆڕشگێڕێكی یاخی كورده‌(، 
ده‌بوو پش���تیوانیی له‌ خه‌لیفه‌ی ئیسلام بكات، كه‌چی 
مه‌ولانا خالید پش���تیوانیی له‌ شۆڕش���گێڕه‌ كورده‌كه‌ 
)ئه‌وڕه‌حم���ان پاش���ا( ده‌كات‌و ش���یعری ش���انازیی 

پێوه‌كردنی بۆ ده‌نووسێ!)25(.

